
శ్చావగృహాంతరాళతజాగ్రదుదగ్రనిరర్గాళవ్రణో

ద్దీపిత కాలకూటవిషదిగ్దశరీరుల ము న్నెఱుంగవే!

చ.నడి గలవంటగుంటకులసంభవ వేంకటభట్లయింటిలో

   వదు గని చేరవత్తురట వచ్చినబ్రాహ్మల కేమి వెట్టునో

   పిడుకల బెట్టునో మఱియు బీటల బెట్టునొ ఱాల బెట్టునో

   తడబడ లేవ ద్రోలి తనదడ్డొక టడ్డము బెట్టి కొట్టునో ?

   ఇప్పుడు నేనిక్కడ నుదాహరించినవిగాక యింకను బెక్కు పద్యములు నానాజాతి స్రీస్వభావాదివర్ణనములు గలవి.  శ్రీనధకృతములుగా వినవచ్చుచున్నవి.  ఇందు నే నుదాహరించినవానిలో నేవేని కొన్నిగాని యింకను నట్లు వినవచ్చువానిలో గొన్నిగాని నిజముగా శ్రీనాధకృతములు గాకయుబోవచ్చును.  ఇట్లనుటకు సాధకము నీ క్రిందివిషయమును బెక్కేండ్లకు మునుపే చాటుపద్యమణిమంజరిలో బ్రకటించితిని.

ఉ.చూడగ నల్పు గాని పరిశోభితదివ్యకురంగరాంధ మే

    జాడను? రాజయోగ్య మగుజవ్వని నల్లనిమేనిసంచు తో 

    డాడగరాదుగా ! రతిరహస్య మెఱింగిన జిత్తసంభవ 

    క్రీడల దేని చూడవలె గేదగిగంగి విచిత్రవైఖరుల్.

ఉ.భూతలమందు ధాతకు నపూజ్యత గల్గెను రెంట మూట ధా

   గోతులబుచ్చిగాని కొక కొంచెమనంగగృహంబు నేమియున్

   భీతకురంగనేత్ర యగుపెండెలనాగికి మర్మజాతసం

   ఘాతము లుంచినందుకును గంగిని నల్పొనరించినందుకున్

		 ఈ పేజీలో చివరి మార్పు 6 డిసెంబరు 2017న 12:47కు జరిగింది.

